
Słowo tydźenja je z pjera Lubiny Hajdukoweje.

KONIK

a) 	kniha z wjele wobrazkami
b) 	parlička z drjewa
c) 	hobby; mały kóń

Prawa je wotmołwa c.

Konik je šikwany wuraz za zaběru abo zajim, kotremuž so we wólnym času wěnujemy. To je pola kóždeho 
něšto druhe. Tola tež na małeho konja prajimy konik.

Takle móžeš to tež prajić
zaběra, hobby, zajim

Přikłady z rěčneho korpusa
Bibi ma njewšědny konik: Wona doma chodojći, ale jeje sobušulerjo njesmědźa to pytnyć. (LHV)
Stawizny su jemu tež we wólnym času najlubši konik. (Serbske Nowiny 2005; januar-měrc)
Najradšo bychu so na drjewjany konik sydnyli a so čumpali. (Serbske Nowiny 2005, oktober-december)
„A nimo toho je warjenje mój konik“, hišće doda. (Měrka Mětowa, Skónčnje 14. Za Sofiju a Andreja, 
Budyšin 2008)


